
  
    
      
    
  

 
Kōmyntorz do utworu
Dej pokōj, a we ôryginale Gibs auf to krōtko ôpowiastka, co mo forma podano na przipowieść, a napisoł ja na kōniec 1922 roku Franz Kafka.
 
Grzegorz Kulik
Dej pokōj
 
Franz Kafka
przekłod Grzegorz Kulik
 
 
 
Było fest wczas rano, ulice czyste i prōzne. Szołch na banhof. Jakech porōwnoł zygor na wieży ze swojim zygarkym, toch spōmiarkowoł, że już było moc niyskorzij, niż żech myśloł. Musioł żech sie uwijać. Skirz szoku tego ôdkrycio niy bōł żech zicher drōgi, niy znoł żech jeszcze tak dobrze tego miasta. Szczyńściym szandar bōł blisko, pognołch dō niego i ze ciynżkim dychym spytołch go ô drōga. Ôn sie uśmiychnōł i prawiōł:
– Ôdy mie chcesz znać drōga?
– Ja – pedziołch – bo sōm niy poradza znojś.
– Dej pokōj! Dej pokōj! – ciepnōł i ôbrōciōł sie ôdy mie ze nogłym szarpniyńciym, jak ludzie, co chcōm być sami ze swojim śmiychym.

